      
ԱՄՓՈՓԱԹԵՐԹ
«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» Կառավարության որոշման  նախագծի վերաբերյալ ստացված դիտողությունների և առաջարկությունների       
	1.  ՀՀ ֆինանսների նախարարություն
	02.09.2022 թ.

	
	N 01/11-4/15517-2022

	ՀՀ ֆինանսների նախարարությունն ուսումնասիրել է «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	  Ընդունվել է ի գիտություն:

	 

	
	
	

	
	
	

	2.  Քաղաքաշինության կոմիտե

	29.08.2022թ.

	
	N  01/11.3/9241-2022

	 «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ չունի:

Միաժամանակ, առաջարկում եմ Նախագծում ներառել ՀՀ քաղաքաշինության կոմիտեի հետ ծրագրի իրականացման շրջանակում նախնական համաձայնեցման դրույթը, հաշվի առնելով ՀՀ քաղաքաշինության կոմիտեի պատվիրակմամբ մշակված և հաստատված ՀՀ Սյունիքի մարզի միկրոռեգիոնալ մակարդակի համակցված տարածական պլանավորման փաստաթղթերով սահմանված պահանջների ապահովումը:

	  Ընդունվել է ի գիտություն:
Ընդունվել է:

Նախագծի հավելված 2-ում կատարվել է անհրաժեշտ լրացում:
	 

	3. Կադաստրի կոմիտե
	06.04.2022թ.

	
	N ՍԹ/3347-2022

	«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի վերաբերյալ վերաբերյալ դիտողություններ և առաջարկություններ չունենք:

	   Ընդունվել է ի գիտություն:
	

	4. Պետական գույքի կառավարման կոմիտե
	

	
	

	  Ի պատասխան Ձեր գրության և ի կատարումն ՀՀ վարչապետի թիվ 04//27218-2022 հանձնարարականի՝ հայտնում ենք, որ «Համայնքային սեփականություն հանդիսացող հողամասերը նվիրաբերությամբ տրամադրելու համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Պետական գույքի կառավարման կոմիտեն սկզբունքային առարկություններ չունի։

Միաժամանակ տեղեկացնում ենք, որ Նախագծի Հավելված N1-ի «Շուկայականին մոտարկված կադաստրային արժեքը (հազար դրամ)» բաժնում թվերի միջև առկա են անհամապատասխանություններ, մասնավորապես բոլոր թվերի հանրագումարը չի համապատասխանում ընդհանուր թվին։
	  Ընդունվել է ի գիտություն:
Ընդունվել է:
Նախագծի հավելված N1-ում թվային անհամապատասխանությունը վերացվել է:
	 

	               5. Վարչապետի աշխատակազմի իրավաբանական վարչություն
	

	1. Նախագծի նախաբանում հղում է արված «Հայաստան» համահայկական և «Ջոն և Հասմիկ Մկրտիչյան» հիմնադրամների միջև 2022 թվականի ապրիլի 20-ին կնքած «բնակելի տների կառուցման ծրագիր համատեղ իրականացման մասին» համաձայնագրին և Սյունիքի մարզի Գորիս համայնքի ղեկավարի առաջարկությանը: Սակայն հարկ է նշել, որ նշված համաձայնագիրը նախագծին կից փաթեթում առկա չէ, հետևաբար պարզ չէ՝ ինչ համաձայնագրի մասին է խոսքը: Ինչ վերաբերում է համայնքի ղեկավարի առաջարկությանը, ապա այն չի կարող կառավարության որոշման ընդունման իրավական հիմք հանդիսանալ:
2. Նախագծի 1-ին կետով նախատեսվում է համաձայնություն տալ «Հայաստան»համահայկական հիմնադրամին նվիրաբերությամբ հողամաս տրամադրելուն: Սակայն հարկ է նկատի ունենալ, որ ՀՀ հողային օրենսգրքի 65-րդ հոդվածի 6-րդ մասի համաձայն՝ պետության սեփականություն հանդիսացող հողամասերը (...) նվիրաբերությամբ կարող են տրամադրվել սոցիալական կամ բարեգործական կամ ՀՀ կառավարության հավանությանն արժանացած ներդրումային ծրագրեր իրականացնելու նպատակով:Այս առումով հարկ է նշել, որ կառավարությունը կարող է հողամաս տրամադրելու համաձայնություն տալ համապատասխան ծրագրի առկայության դեպքում, որը նախագծի փաթեթին կցված չէ:

	Ընդունվել է:

Նախագիծը  լրամշակվել է: 

Համաձայնագիրը ներառվել  նախագծի փաթեթում:
Ընդունվել է:

Նախագծի փաթեթում ներառվել է  Հայաստանի Հանրապետության փոխվարչապետի 2022 թվականի հոկտեմբերի 26-ի «Հայաստան» համահայկական հիմնադրամի կողմից իրականացվող  «տների կառուցում»  ծրագրի մասին» N758-Ա որոշումը, որով իրականացվող ծրագիրը որակվել է որպես բարեգործական:
Նախագիծը լրամշակվել է: 
	

	
	
	

	6. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	Նախագծի վերաբերյալ առկա են հետևյալ նկատառումները.
1. Նախագծի 1-ին կետով նախատեսվում է համաձայնություն տալ համայնքային սեփականություն հանդիսացող 0.7233 հա մակերեսով հողամասերը «Հայաստան» համահայկական հիմնադրամին նվիրաբերությամբ տրամադրելու Գորիս համայնքի ղեկավարի առաջարկությանը՝ Սյունիքի մարզի Գորիս համայնքի Ներքին Խնձորեսկ բնակավայրում թվով 6 բնակելի տների կառուցման ծրագրի իրականացման նպատակով: Որպես լիազորող նորմ նշվել է Հողային օրենսգրքի (այսուհետ՝ օրենսգիրք) 65-րդ հոդվածի 6-րդ մասը: Սակայն նախագծում բացակայում է օրենսգրքի նշված դրույթի վերաբերելի կարգավորումները: Մասնավորապես՝ օրենսգրքի 65-րդ հոդվածի 6-րդ մասի համաձայն՝ «պետության սեփականություն հանդիսացող հողամասերը կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ, նվիրաբերության պայմանագրով անհատույց սեփականության իրավունքով կարող են տրամադրվել սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր)իրականացնելու նպատակով: Այսինքն՝ օրենսդիրը հստակ սահմանել է այն դեպքերը, որոնց պարագայում համայնքային սեփականություն հանդիսացող հողամասը սահմանված կարգով կարող է նվիրաբերվել:
Նախագծից պարզ չէ, թե դրա ընդունման համար օրենսգրքի ո՞ր բաղադրիչն է դիտարկվել, քանի որ եթե նախատեսվել է կիրառել՝
1) սոցիալականը, ապա հարկ ենք համարում նշել, որ օրենսգրքի 65-րդ հոդվածի 7-րդ մասում սահմանվել է, որ ծրագիրը որպես սոցիալական որակելու չափանիշները սահմանում է կառավարությունը: Կառավարության համապատասխան որոշման նախագիծը դեռևս քննարկման փուլում է.
2) բարեգործականը, ապա համաձայն «Բարեգործության մասին» օրենքի 13-րդ հոդվածի՝ բարեգործության նպատակների իրականացմանն ուղղված ծրագիրը՝ որպես բարեգործական որակում և գրանցում իրականացվում է լիազոր մարմի կողմից, ինչը բացակայում է նախագծի փաթեթից.
3) ներդրումային ծրագրի իրականացումը, ապա համաձայն օրենսգրքի հիշյալ դրույթի՝ ներդրումային ծրագիրը նախ պետք է Կառավարության հավանությանն արժանացած լինի:
Ելնելով վերոգրյալից, գտնում ենք, որ նախագիծը լրացուցիչ քննարկման և հստակեցման կարիք ունի:

Միաժամանակ՝ փաթեթից բացակայում է նշված համաձայնագիրը և համայնքի ղեկավարի նշված առաջարկությունը:

2. Նախագծի 3-րդ կետում նախատեսվել է, որ ծրագրի չիրականացվելու դեպքում սույն որոշումն ուժը կորցրած ճանաչելու մասին համապատասխան նախագիծ կներկայացվի Սյունիքի մարզպետի կողմից: Սակայն նախագծում չի ներառվել դրույթ, առ այն, որ տվյալ պարագայում նախապես անհրաժեշտ է կողմերի միջև կնքված նվիրաբերության պայմանագրերի լուծարում:
3. Հաշվի առնելով նախագծի ամփոփաթերթը, նախագիծը չի քննարկվել  Արդարադատության նախարարության հետ: Համաձայն ՀՀ կառավարության 2021թ-ի փետրվարի 25-ի «Կառավարության աշխատակարգը հաստատելու մասին» թիվ N 252-Լ որոշման հավելվածի 15-րդ կետի՝ «Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն (...)»:

	Ընդունվել է:

Նախագծի փաթեթում ներառվել է  Հայաստանի Հանրապետության փոխվարչապետի 2022 թվականի հոկտեմբերի 26-ի «Հայաստան» համահայկական հիմնադրամի կողմից իրականացվող  «տների կառուցում»  ծրագրի մասին» N758-Ա որոշումը, որով իրականացվող ծրագիրը որակվել է որպես բարեգործական:
Նախագիծը լրամշակվել է: 
   Ընդունվել է:

Նախագիծը ներկայացվել է Արդարադատության նախարարություն՝ կարծիքի:
	

	7. ՀՀ Արդարադատության Նախարարություն
	

	1. «Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի «որոշման 1-ին կետով» բառերից հետո առաջարկում ենք լրացնել «սահմանված» բառը:  

2.Նախագծի 3-րդ կետի «սահմանված ժամկետում» բառերն առաջարկում ենք փոխարինել «նվիրաբերման պայմանագիրը կնքելու պահից երեք տարվա ընթացքում» բառերով՝ հիմք ընդունելով Հավելված 2-ով հստակ սահմանված ժամկետը:  
	Ընդունվել է:
Նախագծում կատարվել է լրացում:
Ընդունվել է:

Նախագծում կատարվել է  համապատասխան փոփոխություն:
	


